
कलाविलासः।




खेचर्यः सुस्वसाध्या यत्नाद्यदि लभ्यते नमःकुसुमम् ।

उक्ताः प्रयोगविद्भिर्मशकास्थिषु सिद्धयो बहुधा ॥ ११ ॥



कृष्णाश्वशकूद्वर्त्या पश्यति गगने सुरेन्द्रभवनानि ।

मण्डूकवसालिप्तो भवति पुमान्वल्लभोऽप्सरसाम् ।। १२ ॥



इत्युक्त्वा पुनराशां दिशि दिशि विलसन्ति धूर्तसंघाताः।

यैर्विविधसिद्धिलुब्धाः क्षिप्ताः शतशो नराः श्वभ्रे  ॥ १३ ॥



वश्याकर्षणयोगी पथि पथि रक्षां ददाति नारीणाम् ।

रतिकामतन्त्रमूलं मूलं मन्त्रं न जानाति ॥ १४ ॥



बहवो रथ्यागुरवो लघुदीक्षाः स्वल्पयोगमुत्पाद्य ।

व्याधा इव वर्धन्ते मुग्धानां द्रविणदारहराः ॥ १५ ॥



हस्तस्या धनरेखा विपुलतरास्याः पतिश्च चलचित्तः ।

मृद्गाति कुलवधूनामित्युक्त्वा कमलकोमलं पाणिम् ॥ १६ ॥



बद्धेऽङ्गुष्ठे सलिले पश्यति विविधं जनभ्रमं कन्या ।

न प्राप्यते च चोरो मोहोऽसाविन्द्रजालस्य ॥ १७ ॥



खादति पिनति च धूर्तः प्रलापकारी नृणां तलाघातैः ।

चेटावेशं कृत्वा निर्मम्रक्षुद्रधूपेन ॥ १८ ॥



कक्षपुटे नागार्जुनलिखिता युक्तिर्विधीयतां धूपे ।

यो हर्तुं मोहानिति धूर्तोऽग्नौ क्षिपति परवित्तम् ॥ १९ ॥



यक्षीपुत्राश्चोरा विज्ञेयाः कूटधूपकर्तारः ।

येषां प्रत्यक्षफलं दारिद्र्यं राजभङ्गश्च ॥ २० ॥



बहुतरधनेन वणिजा पुत्री सा पुत्रवद्गृहीतैव ।

मदधीनेति कथाभिः कन्यार्थं भुज्यते धूर्तैः ॥ २१ ॥



चिन्त्यः  स्वेङ्गितवादी मर्मज्ञो हृदयचौर एवासौ ।

तिष्ठति परप्रयुक्तो मिथ्याबधिरोऽथवा मूकः ॥ २२ ॥



भस्मस्मेरा वेश्या वृद्धाः श्रमणाः सदैवता गणिकाः ।

एताः कुलनारीणां चरन्ति धनशीलहारिण्यः ॥ २३ ॥

